
Заңнамадағы жаңа өзгерістер
Петропавл қаласында "Бұқаралық ақпарат құралдары туралы" заңнамадағы жаңа өзгерістер" атты семинар-тренинг өтті. Медиа-заңгер, "Ең үздік БАҚ қорғаушысы" жүлдесінің иегері Сергей Власенко Алматы қаласынан арнайы келіп, журналистерге дәріс оқыды.
Сергей Власенко  өңірлік журналистерге заңнамадағы өзгерістер жайлы баяндап, толғандырған сұрақтарына жауап берді. Егер  осыған дейін дүкендер мен сауда үйлерін фотосуретке немесе бейнежазбаға түсіру үшін меншік иесінен, әкімшілігінен рұқсат алу керек болса, енді бұл міндет алынып тасталды. 12 жылдан астам еңбек өтілі бар медиа-заңгер әрбір журналисті ез құқығын қорғай білуі тиіс екенін айтты. Журналистика сала-сында заң тұрғысында орын алған келеңсіз жайттарды мысалға келтірді.
- "Бұқаралық ақпарат құралдары" туралы заңға соңғы өзгерістер енгізілгеніне бір жарым жылдай уақыт өтті. Заңнамада өзгерістер жиі орын алғандықтан, журналистер оны үнемі қадағалай алмайды. Осындай шаралар арқылы мұндай келеңсіз жайттардың алдын алмақпыз, -деді Сергей Власенко.
Тренинг барысында журналистер алған білімдерін бекітіп, әртүрлі тестілеуден өтті. Шара соңында қатысушыларға арнайы сертификат табысталды.

